EKIBIINA EKIRAFUUBANA OKULABULA N’OKUSOMESA ABASIRAAMU, OBUKYAMU N’OBULIMBA OBW’OBU AHAMADIYYA, KI: 

ANTI AHMADIYYA MOVEMENT IN ISLAM.

Abo  Abakkiriza; oluvannyuma ne bafa nga bakaafii- abo, be baliko ekikolimo kya Allah, bamalayika n’abantu bonna.
AlFatwa International No.4

Biwandikibbwa Dr. Syed Rashid Ali
Anti Ahmadiyya  Movement  kyaddamu nate mu mwezi gwa September, 1998 okusoomooza omukulembeze w’okuntikko owa Ahmadiyya aveeyo yetabe mu kusaba kw’okwekolimiragana (Mubahla) bw’abeera nga ddala akakasa nti omutandisi w’ekibiina kye naye yali nabbi, kyokka n’okutuusa kati Mirza Tahir Ahmad Qadian tannavaayo  kino kukyaniriza. Nakati kizzeemu okukola ekintu kyekimu. Nga nange, Dr. Syed Rashid Ali bwenvuddeyo bukukuubira okusoomoooza Mirza Tahir akkirize yetabe mu kwekolimiragana kuno- ku lw’okukuma ekitiibwa kya nabbi w’obusiraamu  صل الله عليه وسلم , nsaba Abakadiyaani/ Abahmadiyya bakake omukulembeze waabwe- bw’abeera nga ddala akakasa ebyo Mirza Ghulam Ahmad Qadian bye yeyita nti ye nabbi Masiih, era nti, ye Mahdi, aveeyo ataase ekitiibwa kya nabbi we.
Okusoomooza kuno kwesigamiziddwa ku Hadiith ya Rasuulullah صل الله عليه وسلم :

“Singa emize gino ena gisangibwa n’omuntu, olwo abeera akakasiddwako OBUNNAANFUUSI OBWANNAMADDALA. Era, singa abeera n’omuze gumu, olwo abeera n’omuze gumu ogw’obunnaanfusi, okutuusa nga agulese:

1. Bwe yesigika n’ekintu, akikumpanya;

2. Bw’anyumya, alimba;

3. Bw’asuubiza, tatuukiriza;

4. Bw’ayomba, avuma.”



(Bukhari ne Muslim)

Abasomi mujja kukiraba nti, nabbi صل الله عليه وسلم  yatunnyolera ddala butya bwe tumanya OMUNNANFUSI OWANNAMADDALA era kyeraga bwerazi nti, emize ng’egyo tekigwanira kubeera na Musiraamu omutuufu, naddala Nabbi. Kati ka tulabe wa mu mize gy’obunnnaanfusi, Mirza Ghulam Ahmad Qadian- omutandisi w’eddiini y’Obuhamadiyya, mw’agwa. Muteekwa ojjukira nti, Mirza Ghulam yeeyita nabbi, omubaka, masiihi eyalaganyisibwa, Imaam Mahdi n’ebirala. Mumbeera efaanana bw’etyo, tumuleke kutuuka wa mu kulimba,oba okukumpanya, oba obutatuukiriza bisuuubizo, oba okukozesa olulimi oluvuma eri abamuwakanya? Ekyo nkibalekedde mwe abasomi mwesalire wo.

NTEEKWA OKUBAJJUKIZA NTI, BANNABBI BONNA ABA ALLAH BAALINA EMPISA N’ENNEEYISA EBIRUNGI, OKUZAAMA. TEBALIMBANGAKO, TEBAKUMPANYANGAKO, TEBAMENYANGAKO KISUUBIZO era TEBAKOZESANKAKO KU LULIMI LUVUMA ERI BABAWAKANYA.
Abasomi mujjukizibwa era nti, Mirza Ghulam yalina obumalirivu bwe yagamba nti, mu ye mwe mujjidde Nnabbi Isa; nti era ye Zil; era, ye kye kifaananyi kya Nabbi Muhammad  
 صل الله عليه وسلم ; yeetekako ebyo Allah bye yawaana nabyo oweekitiibwa Nabbi we   صل الله عليه وسلم  nti byali bibye. Ebyokulabirako ebitonotono bye bino wammanga:
KIRUMIRAMPUYIBBIRI

OKWEWAANAWAANA KWA MIRZA NTI Y’ASINGA OBULUNGI N’EMPISA KU BANNABBI MUHAMMAD   صل الله عليه وسلم  NE ISA  عليه وسلم. 
· “Bwembeera nga nze nkomyewo era nga buli byonna ebyatuukirizibwa Muhammad  
         صل الله عليه وسلم - nga mwemuli n’eky’obwannabbi, byeyolekera mu ndabirwamu y’ekisiikirize kyange, olwo musajja ki ate oweenjawulo eyeerangiridde ku bwannabbi?” (Bino bikoppeddwa okuva mu kitabo kya Abakadiyaani ekiyitibwa: Ek Ghalti Ka Izala, ku muko (Page) 8; Roohhani Khazain, omuzingo (Volume) 18, ku muko (Page) 212.)
· “Ekituufu kiri nti , ebyomwoyo by’(okubbulukuka) kw’oweekitiibwa nabbi ku nkomerero y’ekyasa kye16 ( z’ennaku zino eza Mirza), byamaanyi nnyo okusinga; era, bijjuvu nnyo era byamulaka, okusinga ku by’emyaka egyo egyasooka- nga kyefaananyirizaako ku kiro ky’ (ekitangaala ky’omwezi) ogw’ennaku 14.”
(Bino bikoppeddwa okuva mu kitabo kya Abakadiyaani ekiyitibwa: Khutbah-e -Ilhamiyah, Roohhani Khazain, omuzingo (Volume) 16, ku miko (Pages) 271-272.)

· “ ‘Muhammadur Rasuulullah wal laziina ma-ahoo ashiddau ‘ala alkufaar ruhama-u bainahum’ Mu bubaka buna, Allah agambye nti, nze Muhammad era Omubaka we.”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 18, ku muko (Page) 207.)

· “Neerangiridde okubeera Maseel Masiih, ate musiru ki alowooza nti oyo ye Masiih eyalaganyisibwa…nze seerangirirangako nti nze Masiih ibn Maryam. Yenna anvunaana ekyo, abeera mulimba nnyo era omuzuuzi mu ddiini. Malidde ddala emyaka munaana nga soosamu okulangirira nti nze  Masiil Masiih , nga ntegeeza ebimu ku byobusika by’omyoyo, obubumbwa n’empisa ebya Hazrat Isa, ebyaweebwa nze okuva eri Owaamaanyi, Allah.”
(Bino bikoppeddwa okuva mu kitabo kya Abakadiyaani ekiyitibwa: Izala-e-Auham, Roohhani Khazain, omuzingo (Volume) 17, ku muko (Page) 295.)

· “Obubaka bunziseeko nga bugamba nti, omwetoowaze ono- mubuyinike n’obukakkamu n’okwesigamira Allah nga yeewaayo okusinziira ku bubonero n’ekitangaala, ye Kkopi y’obulamu obwasooka obwa Masiih; era, obutondwa bw’omwetoowaze ono bufaanaganira ddala n’obutondwa bwombi nga bw’onolaba ebitundu ebibiri eby’esigo evudde ku kikolo ky’omuti ogumu oba ebitundu ebibiri eby’akaloolo.”
(Bino bikoppeddwa okuva mu kitabo kya Abakadiyaani ekiyitibwa: Braheen-e-Ahmadiyya, part 3 Roohhani Khazain, omuzingo (Volume) 1, ku muko (Page) 593.)

· “Allah ye yatuma omubaka we, ono omwetowaze alina empisa n’enneeyisa ebirungi.”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 17, ku muko (Page) 426 ekya Mirza Qadian.)

OLUDDA OLULALA

Mubigenda okuddirira, ng’enda kubalaga ebeera eya kirumirampuyibbiri eya Mirza Ghulam- Bwe yeyogerangako nga owempisa ennungi okuzaama, ku luuyi olumu; n’obukakafu ku BUNNANFUUSI BWE OBWANNAMADDALA  ku luuyi olulala. Ka twekkenneenye obulamu bwa Mirza Ghulam nga twesembesa Hadiith za Rasuulllah  صل الله عليه وسلم.
OLUKALALA LW’OBULIBA BWA MIRZA GHULAM AHMAD QADIAN

· “Mahdi tabeerangako muyizi wa yenna, ndayira nti, eyo y’embeera yange ddala. Tewali ayinza kuleeta bukakafu nti waliwo eyansomesa Kkur’aan…”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 14, ku muko (Page) 394 ekya Mirza Qadian.)

· “Bwe naweza emyaka 10 egy’obukulu bandetera omusomesa  w’Oluwarabu ayitibwa Fazl Ahmad…era bwe naweza wakati w’emyaka 17-18 egy’obukulu nasomesebwa omulala ayitibwa Gul Ali Sha kitange gweyajja e Qadian.”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 13, ku muko (Page) 180 ekya Mirza Qadian.)
Obukenuzi nkumenya ebisuubizo

Mirza Ghulam yalangirira mu 1879 nti Allah amulonze akakase abantu nti, Obusiraamu bwe bw’amazima.Ku lw’ensonga eno kyeyava ayisa ekirango nti agenda okuwandiika ekitabo, Braheen-e-Ahmadiyya, mu mizino 50. Nayeolw’okuba yali musajja mwavu, yakuba omulanga bamudduukirire n’ensimbi! Kyeyava ayisa ekirango mu lupapula lw’amawulire nga asaba Abasiraamu baveeyo basasulire ebitabo bino nga tebinaba na kuwandiikwa .Yabasuubiza okubibaweereza amangu ddala nga byakaggwa 

(Bino bikoppeddwa okuva mu kitabo kya Abakadiyaani ekiyitibwa: Majmooa-e-Ishtehaarat,Colellection of Advertisement, omuzingo (Volume) 1, ku miko (Pages) 18- 19.)
Abasiraamu ssente baaziweesa bumalirivu nga n’ekitabo tekinawandiikwa nga bwe kisomwa mu mizingo egyasooka egy’ekitabo Braheeen –e- Ahmadiyya. Wabula, oluvannyuma lw’okufulumya emizingo 4 mu myaka ena egyaddirira, obwongo bwe bwagguka. Yatandika okukiraba nti, agenda kuwandiika, kufulumy, n’okusaasanya ekitabo Braheen-e-Ahmadiyya, obulamu bwe bwonna –ku kitabo kyokka kye baali baamala edda okusasurira. Yakiraba nti takyalinayo suubi ly kuddayo kukwata ku kasente. Kyeyava ayimiriza okuwandiika ekitabo ekyo, Newankubadde waaliwo okwegugunga okuva mu baakisasurura nga tekinnawandiikwa,.tekyamulobera kugamba:

“Kati Allah y’avunaanyizibwa ku kitabo kino; era nze simanyi emizingo emeka egyakyo (Braheen-e-Ahmadiyya) gy’anaawandiika.”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 1, ku muko (Page) 47 ekya Mirza Qadian.) 

Oluvannyuma lw’emyaka, Mirza Ghulam Ahmad Qadian, NABBI OW’OBULIMBA, MASIIH EYALAGANYISIBWA OW’OBULIMBA, MAHDI OW’OBULIMBA yagenda mu maaso- nga bugolo, n’obutatuukiriza bye yasuubizanga. Okumalira ddala emyaka 23 yawandiika, yafulumya era n’atunda emizingo gy’ebitabo- ebitali kiri kye yasuubiza 80, naye nga bali beyabba tebafunye byabwe. Oluvannyuma lw’emyaka 23,omuzingo gw’ekitabo Brahhen-e-Ahmadiyya olwo nate ne gufulumizibwa.Naye oli bw’abbera nga yali asuubira Mirza Ghulam okufunamu akafansonyi ku lw’okumenya ebisuubizo n’okukenula ensimbi ezamuweebwa, ebyo abyelabire bwerabizi, kubanga yawandiika mu nnyanjula y’omizingo ogwokutano nti:

“Oluberyeberye nali ngenderedde kuwandiika emizingo gy’ekitabo kino 50, naye ne mmatira n’okuwandiika emizingo 5; era okuva enjawulo wakati wa 50 ne 5 bw’eri ennukuta ya ZEERO,kati ekisuubizo kyange kituukiridde bwe mpandiise emizingo 5 egy’ekitabo kino”

(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 21, ku muko (Page) 9.) 
Aaha, nabbi ono!!

Enkola y’okuzanyisa emiwendo era n’okugattako oba okusangulawo ennukuta ya zeero eno ezze yeyambisibwa  nnyo eddiini ya Abakadiyaani. Bwe yali akyali mulamu (nga omwaka gwa 1908 tegunnatuuka) Mirza Ghulam yeewana nti alina enkumi n’enkumi z’abagoberezi. Naye, okubala abantu okwakolebwa Gavument ya Bungereza mu Buyindi mu mwaka gwa 1931 kwalaga nti, abagoberezi Abakadiyaani baali bawera emitwalo 70  gyokka. Bwekityo nno era bwekiri ne ku

mukulembeze waabwe aliwo kati mu nsangi zino,  Mirza Tahir, azze yeewanawana nga bwalina abagoberezi abazze beyongera- ng’omuwendo kati ogutuweebwa guli akakadde 1.5.Kino kyanguyira omuntu okusalawo amangu ku butuufuufu bw’ebigambo byabwe. Abagoberezi ne nabbi waabwe bafaanagana!
Ebigambo ebivumi ebyakozesebwa Mirza Ghulam eri abamuwakanya
YEYITA WA MPISA MU BIGAMBO SO SI MU BIKOLWA
· “Allah ye yatuma omubaka we, ono omwetowaze alina empisa n’enneeyisa ebirungi.”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 17, ku muko (Page) 426, ekya Mirza Qadian.)

· “Abasiraamu banvumye buli kigambo ekitayisika mu kamwa naye nze nga nsirise-tewali n’omu gwe naddiza kigambo kivuma kyonna.”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 19, ku muko (Page) 1236, ekya Mirza Qadian.)
· “Okukolima si nkola ya SIDDIQ (omwogeramazima). Abakkiriza tebakolima.”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 19, ku muko (Page) 236, ekya Mirza Qadian.)
EMPISA MBU ‘ENNUUNGI’ MU BIKOLWA:

· “Ba Molvi balimba; era, nga bw’olaba embwa, balya ennyamanfu y’obulimba.”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 11, ku muko (Page) 309, ekya Mirza Qadian.)
· “Ng’ggyeko abaana ba bamalaaya, abo emitima gyabwe  Allah kwe yateeka envumbo abasigaddewo banzikiriza era ne bakakasa nti ndi nabbi.” 
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 5, ku muko (Page) 547, ekya Mirza Qadian.)
· “Abampakanya, mbizzi za mu kibira kyaffe; era, ne bakyala baabwe babi nnyo n’okusinga embwa z’omu nsiko.”
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 14 ku muko (Page) 53, ekya Mirza Qadian.)
· “Bwe yali addamu eyamuwakanya ennyo, Molvi Mohammed Hussein Batalvi, Mirza yamugamba bw’ati: Nze nkugamba mazima nti, bannakatemba n’abakoppi bandiberako n’obukakkamu; era, n’abayaaye tebayinza kumottola gagambo n’okwewaanawaana  kuva ku nnimi zaabwe.” 
(Bino bikoppeddwa okuva mu kitabo kya Abakadiyaani ekiyitibwa: Roohhani Khazain, omuzingo (Volume) 4, ku muko (Page) 10, ekya Mirza Qadian.)
· “Abdul Haq Ghaznavi azze awandiika etakera nti mu kulagula kwa Atham, bakabona (abakuristaayo bazze bampangula). Ngambe ki okuggyako okumugamba nti: Owange, Badzaat (munyomoofu ggwe)! Eyakula ng’omuyudaaya! Ekyenyi kya kabona kiddugale ng’ekikyo…owange, ggwe Khabees! Onoowangala banga ki?...naddala ku mutwe gwa Dajjali n’ekibinja kye kyonna, engatto AKAKADDE KAMU ez’ebikolimo ziyinza okubakkako.Owange, ggwe kalibukyafu Dajjal! Obutasala mazima bukuzibye amaaso.” (Bino bikoppeddwa okuva mu kitabo kya Abakadiyaani ekiyitibwa: Zamima Anjam-e-Atham, Roohan Khazain, omuzingo (Volume) 11, ku muko (Page) 329, ekya Mirza Qadian.)
· “Owange , ggwe munnansiko gayisagavundu!...okukisa amazima, olidde iguana eno ey’obulimba…Owange, Badzaat (munyomoofu ggwe)! Omulabe wa Allah ne Rasuul! Okoze eky’okukyusakyusa kino eky’Abayudaaya… naye ebirimbo byo ggwe, atalina agula, bikwatiddwa…olunaku bino byonna(ebikwata ku kulagulwa kwa Mohammed Begum) lwe birituukirira olwo abasiru bano balibeera bakyali balamu?...Tebagenda kufuna buddukiro n’ebiyindo byabwe bigenda kusalwako (bagenda kukakkanyizibwa) era ebiba ebyobunyomoofu ebiddugavu birifuula MANHOOS (ebyenyi by’abakolimire) byabwe nga bifaanana ga eby’embizzi n’enkima.
(Bino bikoppeddwa okuva mu kitabo kya Abakadiyaani ekiyitibwa: Zamima Anjam-e-Atham, Roohan Khazain, omuzingo (Volume) 11, ku miko (Pages) 334-337, ekya Mirza Qadian.
· Mirza Ghulam yawereza enkumi n’enkumi z’ebikolimo eri abamu ku bakristaayo. Kino tekyewuunyisa nnyo, kubanga mwangu byansusso mu kuwandagaza okukolima kwe n’okusinga emmundu sseruwandulamasasi. Naye ku luno yayitawo n’ssukka Ya wandiika  ebikolimo bino okutandikira ku kisooka okutuusa 1000 mu kitabo kye ekiyitibwa Noor-ul-Haq!

  Ab’emikwano abasomi baffe! 

 Ekimnyiddwa obulungi ate nga nakyo mpagi ya bukkiriza eri                                                 buli musiraamu, okukakasanti bannabbi aba Allah baalina
empisa ezibeyawuridde bokka mu bulungi. Tekifumiitirizika
kubeeera nti omntu w’oku ntikko, alina ekitiibwa ky’obwannabbi,
 abeera yadde n’akamu ku bubonero bw’obunnaanfusi- naye emize
 ena! Tukiraba nti ne mubulamu buno obw’oku nsi, okuyingiza                                                omunu mu magye, waliwo obukwakkulizo bw’alina okutuukiriza.
Allah y’atasobola kubeera na byatunuulira nga ayingiza omuntu
mu ggye lye elya bannabbi?
(Roohani Khazain, omuzingo (Volume) 8, ku miko (Pages) 158-162)
Tunuulira obulamu bwa Mirza Ghulam Ahmad Qadian. Ddala
bumukakasaako okubeera Omunumulamu? Bwe wekkenneenya
Hadiith ya Nabbi  صل الله عليه وسلم , Mirza Ghulam yatuukagana
n’ebyo ebya OMUNNAANFUUSI OWANNAMADDALA.Eno,
y’ensonga lwaki okuva mu kibiina ekirafuubana okumanyisa
Abasiraamu obubi n’obukyamu obuva mu bu Ahmadiyya ki:
Anti Ahmadiyya Movement, nze Dr. Syed Rashid Ali mbeera
nsomooza entakera Mirza Tahir Ahmad Qadian, Khalifa ow’okuna
era omukulembeze w’oku ntikko ow’eddiini y’aba AHMADIYYA,
alayire nga akakasa nti, omutandisi w’eddiini ya AHMADIYYA
teyali  munnaanfusi owannamaddala. Naye babuwe! Nga

afunvubidde okwepena olusisinkano luno ku lw’ensonga ye ze

yemanyidde yekka. Wabula nziramu nate okumusoomooza

                                                  tusisinkane tukole naye omubahla.
OKUSOOMOOZA AMIIR WA JAMA’AT AHMADIYYA, MIRZA TAHIR AHMAD QADIAN, NGA YE KHALIFA OW’OKUNA  ERA MUZUKULU WA MIRZA GHULAM AHMAD QADIAN

Nze, Dr. Syed Rasid Ali, nsoomooza Mirza Tahir Ahmad Qadian tukole omubahla.

Ekiseera:

Okuva nga 1st December, 2012 nga mu bbanga lya myezi esatu Mirza Tahir Ahmed Qadian alangiririramu okkkiriza kwe okwokwetaba mu gwo. (Osanidde okimanye nti, kino kyakolebwa dda nga 1st September 1998 naye n’okutuusa olwaleero, tewafunibwangayo kukkiriza kuva wa Mirza Tahir.)
Ekifo:

Awo, ku kitebe ekikiru  ekya Abakadiyaani, ku AlFazl Mosque, ku kibanja 16-18 ku luguudo Gresenhall Road, London SW18

Ennaku z’omwezi n’ekiseera:
Olunaku n’ekifo kyonna ebinaayanguyira Mirza Tahri Ahmad.

Enkola:

Abantu bonna nga bawulira  (Abakadiyaani n’abatali) n’abatunulizi banabana okuva ku njuyi zombi nga zirayira mu bigambo bino wammanga:

Ffe tugenda kulayira nga tukutte Kkur’aan tugambe nti, “Okusinziira ku njigiriza eyatuweebwa mu Hadiith ya Nabbi Muhammad  صل الله عليه وسلم  Mirza Ghulam Ahmad Qadian, omutandisi w’eddiini ya Ahmadiyya  era eyewang’amya ku bwannabbi n’obwamahdi, yali MUNNAANFUUSI OWANNAMADDALA, okusinziira ku biwandiiko bye.”
Ne Mirza Tahir Ahmad Qadian naye agenda kulayira nga acute Kkur’aan agambe nti, “Dr. Syed Rasid Ali mulimba bw’alyidde;era ne Jajjaawe/ nabbi we/ masiih we Mahdi we TALIMBANGAKO,TABANGAKO MUKENUZI, TAMENYANGAKO KISUUBIZO KYONNA; era, takozesangako ERI BAMUWAKANYA NA LULIMI LUVUMI.
Oluvannyuma lw’okukola ekirayiro ekyo, enjuyi zombie zigenda kumaliriza Omubahla guno na kusoma  bigambo bino wammanga:

[image: image3.jpg]



EKIKOLIMO KYA ALLAH KIKKE KU BALIMBA
Mirza Tahri Ahmed Qadian,

Kansuubire nti kati ku luno togenda kwekweka n’takola mubahla guno.Okukyewala n’otakola mubahla guno, mu kiseera ekiragiddwa,kino kijja kubeeranga kitegeeza ensi yonna nti, omanyidde ddala bulungi empisa n’eneeyisa ya Jajjaawo, era, okigenderera okukweka amazima, abagoberezi bo abawansi n’abalala  obatagamanya. Oba oli awo, osobola okulimba abantu kuno ku nsi, naye manya nti, olunaku lujja kukya lumu, ojja kusisnkana Allah. Kale olimulimba otya? Nze nvuddeyo bukuukubira olw’okutaasa ekitiibwa ky’omwagalwa wange, Nabbi Muhammad  صل الله عليه وسلم.    Bw’obeera nga ddala okkiriza nti, mu mazima Mirza Ghulam Ahmad Qadian yali wamazima, kikukakatako ku lw’obukkiriza bwo okuvaayo weng’ange amazima tusisnkane tukole Omubahla guno. Kale gezaako kino okikole olabe ggwe mwami Mirza Tahri!
Nsaba Alla oweekisa, baganda baffe Abasiraamu, abayingizibwa ekitimba n’abo Abakadiyaani, bambi abataafuna mukisa kusomesebwa Busiraamu, abataase amakwekansamo g’Obuhamadiyya obwerimbisemu mu kuweereza Obusiraamu.Amiin.

Wa maa’Alaina illal-Balaagh.

Dr.Syed Rasid Ali,

Anti Ahmadiyya Movement
P.O.BOX 11560, 

Dibba Al-Fujairah, 

United Arab Emirates.

rasyed@emirates.net.ae
htt://alhafeez.org/rashid/
